
Nd. 532. Frumvarp til laga
um viðauka við lög nr. 32 14. júní 1929, um loftferðir.

Flm.: Gunnar Thoroddsen.

Aftan við I. kafla, 17. gr., laga nr. 32 14. júní 1929, um loftferðir, komi n)'
grein, svo hljóðandi:

Um stofnun og vernd eignarréttar og eignarhafta á skrásettu loftfari skal farið
eftir reglunum um fasteignir, að svo miklu leyti sem þeim verður við komið.

Greinargerð.
íslendingar hafa nú eignazt álitlegan flugflota. Þessar flugvélar eru flestar all-

stórar og verðmætar. Liggur í hverri þeirra það mikið fjármagn, að meira svipar
til skipa en annarra samgöngutækja.

Að íslenzkum rétti gilda mjög ólíkar reglur um eignarafsöl og um veðréttindi
og önnur hlutaréttíndi. eftir því hvort um fasteign ræðir eða lausafjármuni. Sigl-
ingalögin frá 1914 kveða svo ft í 5. gr., að fasteignareglur en ekki lausafjár skuli
gilda um eignarrétt og eignarhöft að skrásettum skipum. Virðist eðlilegt, að hið
sama gildi um skrásett loftför. Er því flutt hér sú tillaga, að ákvæði, hliðstæðu 5.
gr. siglingalaganna, verði skeytt við lögin um loftferðir.

Slík lagasetning mundi m. a. gera íslenzkum flugvélaeigendum greiðara fyrir
um lántökur, þar sem sjálfsvörzluveð í lausafé veitir miklu minni tryggingu en
það sjálfsvörzluveð í loftförum, sem fengist, ef frv. þetta yrði að lögum og veita
mundi veðrétt sambærilegan við veð í fasteignum og skipum.

Um skráning íslenzkra loftfara eru ýtarlegar reglur í lögunum frá 1929 um
loftferðir.


